
				এই পাতাটির মুদ্রণ সংশোধন করা প্রয়োজন। 
Y NObr छiभूनि ।

কষ্টে নামাইলেন। অবশেষে কর-গ্রস্থির সেই চির-স্মরণীয় চিত্নের উপর তাহার চক্ষু পড়িল। তিনি সেই তুষার-স্পর্শ সন্ধুচিত কৃষ্ণ-রেখা-লাঞ্ছিত চিহুিত স্থানে, তাড়াতাড়ি, কাল ফিতা জড়াইয়া, স্বামীর সম্মুখে উপস্থিত হইলেন। রাত্রির উদ্বেগ ও উপদ্রবের নানাবিধ লক্ষণ তখনও তাহার মুখচ্ছবিতে স্পষ্ট প্রতিফলিত ছিল। পতি, চির-প্ৰফুল্লমুখী ও প্ৰেমশীলা পত্নীর তথাবিধ বিষাদমাখা মলিন মুখ দেখিয়া, চমকিয়া উঠিলেন। জিজ্ঞাসা করিলেন, “তোমাকে আজি এমন দেখিতেছি কেন ? কোন অসুখ হয় নাই ত ?” তিনি বলিলেন,-“না, আমি বেস সুস্থ আছি ।” পতি জিজ্ঞাসা করিলেন,-“ও কি-তোমার কন্তুজায় ঐ কাল ফিতা বাধা কেন ? ব্যথা পাইয়াছ ? হাত মচুকিয়া গিয়াছে কি ?” তিনি বলিলেন,-“না—সে সব কিছু নয়-কিন্তু তোমার নিকট আজি আমি কর-যোড়ে একটি প্রার্থনা করিতেছি, আমার প্রার্থনা পূর্ণ হইবে ত ?-কাকুতি করিয়া বলিতেছি, তুমি এই ফিতা সম্পর্কে কখনও আমাকে কোন প্রশ্ন করিও না। আমি যত কাল বঁচিব, এই ফিতাটিও তত কাল আমার হাতে এমনই বাধা থাকিবে । তুমি আমার স্বামী, তুমি আমার প্রাণাধিক। তোমার নিকট আমার কিছুই গোপনীয় নাই। বোধ হয়, আমি কখনও, তোমার কোন অভিপ্ৰেত-রক্ষায়, কোনরূপ অসম্মতি প্ৰকাশ কিংৰ আপত্তি করি নাই। তুমি জেদ করিলে, আমি অবশ্যই ইহার আমূলবৃত্তান্ত তোমার নিকট খুলিয়া বলিতে বাধ্য। কিন্তু তাহাতে

